ԱՄՓՈՓԱԹԵՐԹ
«ՄԹՆՈԼՈՐՏԱՅԻՆ ՕԴԻ ՈՐԱԿԻ ԳՆԱՀԱՏՄԱՆ ՉԱՓԱՆԻՇՆԵՐԻ, ԱՂՏՈՏՎԱԾՈՒԹՅԱՆ ՉԱՓՄԱՆ ՄԵԹՈԴՆԵՐԻ ԵՎ ՍՏԱՆԴԱՐՏԱՑՎԱԾ ՉԱՓՄԱՆ ՄԵԹՈԴՆԵՐԻ, ԻՆՉՊԵՍ ՆԱԵՎ ԱՂՏՈՏՎԱԾՈՒԹՅԱՆ ՉԱՓՄԱՆ ԿԱՅԱՆՆԵՐԻ ՏԵՂԱԴԻՐՔԵՐԻ ԵՎ ՔԱՆԱԿՆԵՐԻ ՄԻԱՍՆԱԿԱՆ ՉԱՓԱՆԻՇՆԵՐԻ ՎԵՐԱԲԵՐՅԱԼ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	15.07.2025թ.

	
	/27.1/31393

	1. Նախագծի նախաբանում օրենքի անվանումն անհրաժեշտ է կիրառել կրճատ տարբերակով, նկատի ունենալով «Նորմատիվ իրավական ակտերի մասին» օրենքի 17-րդ հոդվածի 6-րդ մասի կարգավորումը։ 
	Ընդունվել է:


	2. Նախագծին կից ներկայացված Հավելվածի (այսուհետ՝ Հավելված)  3-րդ կետի 1-ին ենթակետի վերջում «։» կետադրական նշանն անհրաժեշտ է փոխարինել «․» կետադրական նշանով։

	Ընդունվել է:


	3. Հավելվածի 3-րդ կետի 1-ին ենթակետում «Հայաստանում» բառն անհրաժեշտ է փոխարինել «Հայաստանի Հանրապետությունում» բառերով։
	Ընդունվել է:


	4. Հավելվածի 6-րդ կետով նախատեսվում է հետևյալը՝ Մթնոլորտային օդում ծծմբի երկօքսիդի (SO2), ազոտի երկօքսիդի (NO2) և ազոտի օքսիդների(NOx), կախված մասնիկների (PM10 և PM2,5 ), բենզոլի (C6H6), ածխածնի մոնօքսիդի (CO), արսենի (As), կադմիումի (Cd), կապարի (Pb), նիկելի (Ni), բենզ(ա)պիրենի և օզոնի (O3)նկատմամբ սահմանվում են գնահատման շեմեր՝ մարդու առողջության պահպանության մասով՝ համաձայն աղյուսակ N 6-ի, բուսականության և բնական էկոհամակարգերի պահպանության մասով՝ համաձայն աղյուսակ N 7-ի:
Միևնույն ժամանակ, Հավելվածի 8-րդ և 9-րդ կետերով համապատասխանաբար նախատեսվում է հետևյալը՝ սույն որոշման N 1 աղյուսակով սահմանվում է մթնոլորտային օդի որակի գնահատումն ըստ մարդու առողջության վրա ունեցած ազդեցության:
Սույն որոշման N 4 աղյուսակով սահմանվում է մթնոլորտային օդի որակի գնահատումն՝ ըստ շրջակա միջավայրի որոշ ընկալիչների, մասնավորապես բուսականության կամ բնական էկոհամակարգերի վրա ունեցած ազդեցության:
Վերոգրյալի համատեքստում, հաշվի առնելով նաև Հավելվածի 3-րդ կետի 5-րդ ենթակետով նախատեսված կարգավորումը, անհրաժեշտ ենք համարում արձանագրել, որ վերոնշյալ դրույթների միջև առկա ձևակերպումների տարբերությունը կարող է հանգեցնել իրավական տարընկալումների, ուստի անհրաժեշտ է վերանայել նախատեսված դրույթները։
	Ընդունվել է:
Հավելվածի 3-րդ կետի 8-րդ և 9-րդ ենթակետերը շարադրվել է հետևյալ խմբագրությամբ.
«8. Սույն հավելվածի N 1 աղյուսակով սահմանվում է մթնոլորտային օդն աղտոտող (վնասակար) նյութերի սահմանային և նպատակային արժեքները, միջինացման ժամանակահատվածը և թույլատրելի գերազանցումները՝ ըստ մարդու առողջության վրա ունեցած ազդեցության:»,
«9. Սույն հավելվածի N 4 աղյուսակով սահմանվում է մթնոլորտային օդն աղտոտող (վնասակար) նյութերի կրիտիկական մակարդակները՝ ըստ շրջակա միջավայրի որոշ ընկալիչների, մասնավորապես բուսականության կամ բնական էկոհամակարգերի վրա ունեցած ազդեցության:»




	5. Հավելվածի ողջ տեքստում անհրաժեշտ է «Սույն որոշման» բառերը փոխարինել «Սույն Հավելվածի» բառերով՝ համապատասխան հոլովաձևերով։
	Ընդունվել է:


	6. Հավելվածի 18-րդ կետով նախատեսվում է հետևյալը՝ սույն որոշման N 2 աղյուսակով սահմանված որևէ զգուշացման շեմի գերազանցման կամ մոդելավորման կիրառությունների կամ այլ կանխատեսման գործիքների հիման վրա կանխատեսված գերազանցումների դեպքում տեղական ինքնակառավարման մարմինները մշակում և իրականացնում են կարճաժամկետ գործողությունների ծրագիր:
«Մթնոլորտային օդի պահպանության մասին» օրենքի 4-րդ հոդվածի 1-ին մասի 35-րդ կետի համաձայն՝ լիազոր մարմինը՝ «Կառավարության կառուցվածքի և գործունեության մասին» օրենքով շրջակա միջավայրի պահպանության ապահովման բնագավառում Կառավարության քաղաքականությունը մշակող և իրականացնող պետական կառավարման համակարգի մարմին է։
Նշվածով համատեքստում՝ պարզաբանման կարիք ունի, թե ինչով է պայմանավորված կարճաժամկետ գործողությունների ծրագրի մշակման և իրականացման գործառույթը ամբողջությամբ տեղական ինքնակառավարման մարմիններին վերապահելը, և արդյոք լիազոր մարմինը նախատեսում է որևէ մասնակցություն այդ գործընթացում։
	Ընդունվել է:
«տեղական ինքնակառավարման մարմինները» բառերը փոխարինվել են «օրենսդրությամբ սահմանված կարգով» բառերով:
Միաժամանակ հայտնում եմ, որ շրջակա միջավայրի նախարարության կողմից մշակվել և սահմանաված կարգով շրջանառվում է «Մթնոլորտային օդի պահպանության մասին» օրենքում
լրացումներ և փոփոխություն կատարելու մասին» օրենքի նախագիծը, որով ամրագրվել է տեղական ինքնակառավարման մարմինների              «1. Մշակում և հաստատում է մթնոլորտային օդի որակի պահպանության ծրագրերը՝  նախապես համաձայնեցնելով  լիազոր մարմնի հետ։» լիազորությունը:

	7. Հավելվածի 4-րդ գլուխը վերաբերում է «ՄԹՆՈԼՈՐՏԱՅԻՆ ՕԴԻ ԱՂՏՈՏՎԱԾՈՒԹՅԱՆ ՉԱՓՄԱՆ ՄԵԹՈԴՆԵՐԸ ԵՎ ՍՏԱՆԴԱՐՏԱՑՎԱԾ ՉԱՓՄԱՆ ՄԵԹՈԴՆԵՐԸ», սակայն Հավելվածի 4-րդ գլխի դրույթներում նախատեսված են մթնոլորտային օդի որակի մոնիթորինգին վերաբերող կարգավորումներ և այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 14-րդ հոդվածի 10-րդ մասի կարգավորումները։
	Ընդունվել է:
Խմբագրվել է:

	8. Հավելվածի 24-րդ կետում նախատեսվում է՝ աղտոտվածության «չափման կայանների» կատեգորիաները, սակայն նույն կետի ենթակետերում «չափման կայաններ» ձևակերպման փոխարեն կիրառվում է «դիտակայաններ» ձևակերպումը, նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասի կարգավորումը անհրաժեշտ է վերանայել նախատեսված կարգավորումը։
Նույն դիտարկումը վերաբերում է նաև Հավելվածի 28-րդ կետին։
	Ընդունվել է:
«կայանների» բառը փոխարինվել է «դիտակայանների» բառով:


	9. Հավելվածի 29-րդ կետի բովանդակությունը մասամբ կրկնվում է 28-րդ կետի բովանդակության հետ։
Այս առումով նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի կարգավորումը առաջարկում ենք Հավելվածի 29-րդ կետը հանել։
	Ընդունվել է:
29-րդ կետը հանվել է: 

	ՎԱՐՉԱՊԵՏԻ ԱՇԽԱՏԱԿԱԶՄԻ ՏԵՍՉԱԿԱՆ ՄԱՐՄԻՆՆԵՐԻ ԱՇԽԱՏԱՆՔՆԵՐԻ ՀԱՄԱԿԱՐԳՄԱՆ ԳՐԱՍԵՆՅԱԿ
	04.06.2025թ.

	
	/48.95/21417

	Առաջարկություններ և դիտողություններ առկա չեն:

	

	ԲՆԱՊԱՀՊԱՆՈՒԹՅԱՆ ԵՎ ԸՆԴԵՐՔԻ ՏԵՍՉԱԿԱՆ ՄԱՐՄԻՆ
	04.06.2025թ.

	
	01/29.1/4/5186

	1. «ՀԻՄՆԱԿԱՆ ՀԱՍԿԱՑՈՒԹՅՈՒՆՆԵՐ» բաժնում սահմանել «ներկայացուցչական նմուշ» հասկացությունը
	Չի ընդունվել:
Նախագծում հասկացություն սահմանելու անհրաժեշտությունը բացակայում է, քանի որ «ներակայացուցչական» նշանակում է տվյալ տարածքին բնորոշ/հատկանշական:

	2. «ԱՂՏՈՏՎԱԾՈՒԹՅԱՆ ՉԱՓՄԱՆ ԿԱՅԱՆՆԵՐԻ ՏԵՂԱԴԻՐՔԵՐԻ ԵՎ ՔԱՆԱԿՆԵՐԻ ՄԻԱՍՆԱԿԱՆ ՉԱՓԱՆԻՇՆԵՐԸ» բաժնի 30-րդ կետում անհրաժեշտ է հստակեցնել «Միկրոմասշտաբային մոնիթորինգն ընդգրկում է տեղական մակարդակ, օրինակ՝ «ներսում» արտահայտությունը։
	Ընդունվել է:
«ներսում» բառը հանվել է:

	ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
	08.07.2025թ.

	
	01/15219

	1․ Նախագծի 2-րդ գլխի 3-րդ կետի 1)-ին ենթակետում և ամբողջ Նախագծում «կրիտիկական մակարդակ» բառերը փոխարինել կրիտիկական որոշակի մակարդակ բառերով։
	Չի ընդունվել:
«Կրիտիկական մակարդակ» հասկացությունը սահմանված է «Մթնոլորտային օդի պահպանության մասին» օրենքով և համահունչ է ԵՄ 2008/50 հրահանգի դրույթներին:

	2․ Առաջարկվում է քննարկել Նախագծում բնակչությանը, հատկապես խոցելի խմբերին օպերատիվ իրազեկման մեխանիզմներիի ներառման հնարավորությունը։
	Չի ընդունվել:
Սույն իրավական ակտով սահմանվում է մթնոլորտային օդի որակի գնահատման չափանիշները, աղտոտվածության չափման մեթոդները, ստանդարտացված չափման մեթոդները, ինչպես նաև աղտոտվածության չափման կայանների տեղադիրքերի և քանակների միասնական չափանիշների վերաբերյալ կարգը, առաջարկը դուրս է նախագծի բովանդակությունից։
Վարչապետի 2023 թվականի մարտի 27-ի            N  343-Ա որոշման 10-րդ կետի հանձնարարականով նախատեսվում է մշակել «Մթնոլորտային օդի պետական մոնիթորինգի իրականացման, ստացված տվյալների հավաքման, վերլուծության, գնահատման և տեղեկատվության տրամադրման կարգը և մոնիթորինգի ցուցանիշները հաստատելու մասին» ՀՀ կառավարության որոշումը, որտեղ ներառված կլինի նաև տեղեկատվություն բնակչությանը, այդ թվում նաև բնակչության խոցելի խմբերին մթնոլորտային օդի որակի վերաբերյալ տեղեկատվության տրամադրման մասին դրույթ:

	ՀՀ ԳԱԱ ԷԿՈԼՈԳԱՆՈՈՍՖԵՐԱՅԻՆ ՀԵՏԱԶՈՏՈՒԹՅՈՒՆՆԵՐԻ ԿԵՆՏՐՈՆ 
	08.07.2025թ.

	
	Ե/150

	Նախագծի վերաբերյալ՝
 տարբեր կոնտեքստով կիրառվում է գոտի հասկացությունը.               3-րդ հոդվածի 4-րդ կետ՝ «գնահատումը պետք է կատարվի բոլոր գոտիներում», բայց պարզ չէ, որ գոտիներում, 5-րդ հոդվածի 44-րդ կետում առկա է շնչառական գոտի հասկացությունը և 49-րդ կետում խոսվում է ագլոմերացիա չհամարվող գոտու մասին: Ցանկալի է սահմանների ցանկում պարզաբանել գոտի հասկացությունը:
	Չի ընդունվել
«Գոտի» հասկացությունը սահմանված է «Մթնոլորտային օդի պահպանության մասին» օրենքով, սույն նախագծում ներառելու անհրաժեշտությունը բացակայում է։
Պարզաբանում
«շնչառական գոտի»-ն կամ գետնամերձ՝ դա 0,5-4մ բարձրությունն է, որը  համապատասխանում է մարդկանց բնական շնչառության միջակայքին:
Տարընթերցում չառաջացնելու նպատակով «շնչառական գոտի» և «ագլոմերացիա չհամարվող» եզրույթները հանվել են նախագծից:

	Հիմնավորման վերաբերյալ՝
պետք է ներառի մթնոլորտային օդի որակի գնահատման չափանիշների, ինչպես նաև աղտոտվածության չափման կայանների տեղադիրքերի և քանակների միասնական չափանիշների մշակման մեթոդաբանությունը, որն առկա չէ:
	Ընդունվել է:
Հիմնավորումը խմբագրվել է:

	ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ

	08.07.2025թ.

	
	ԱԱ/04/22502

	Դիտողություններ և առաջարկություններ չկան:

	


	ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ
	11.07.2025թ.

	
	ԴԽ/26.2/22885

	Համաձայն ՀՀ Սահմանադրության 182-րդ հոդվածի 5-րդ մասի՝ տեղական ինքնակառավարման մարմինների լիազորությունները սահմանվում են օրենքով։ ՏԻՄ-երի հիմնական լիազորությունները ամրագրված են «Տեղական ինքնակառավարման մասին» ՀՀ օրենքով։ Այսպիսով, ՀՀ կառավարության որոշումներով հնարավոր չէ ՏԻՄ-երին վերագրել լրացուցիչ լիազորություններ, եթե դրանք օրենքով նախատեսված չեն։ Ուստի, որոշման նախագծի 17-րդ կետով նախատեսվող գործողությունները՝ ըստ էության լիազորություններ են և չեն կարող վերապահվել ՏԻՄ-երին։ Նման գործառույթները կարող են հանդիսանալ պատվիրակված լիազորություններ, որոնք պետք է նախապես ամրագրվեն օրենքով։ Հետևաբար առաջարկում ենք նախագծից հանել 17-րդ կետը։

	Ընդունվել է:
Նախագծի 17-րդ կետով նման գործողություն նախատեսված չէ: 
Նախագծի 18-րդ կետում «տեղական ինքնակառավարման մարմինները» բառերը փոխարինվել են «օրենսդրությամբ սահմանված կարգով» բառերով:
Միաժամանակ հայտնում եմ, որ շրջակա միջավայրի նախարարության կողմից մշակվել և սահմանաված կարգով շրջանառվում է «Մթնոլորտային օդի պահպանության մասին» օրենքում
լրացումներ և փոփոխություն կատարելու մասին» օրենքի նախագիծը, որով ամրագրվել է տեղական ինքնակառավարման մարմինների              «1. Մշակում և հաստատում է մթնոլորտային օդի որակի պահպանության ծրագրերը՝  նախապես համաձայնեցնելով  լիազոր մարմնի հետ։» լիազորությունը:

	ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	10.07.2025թ.

	
	01/11-1/15636

	Դիտողություններ և առաջարկություններ չկան:
	

	ԵՐԵՎԱՆԻ ՔԱՂԱՔԱՊԵՏԱՐԱՆ
	15.07.2025թ.

	
	01/91134

	Նախագծի հավելվածի 17-րդ կետի համաձայն՝ զգուշացման շեմի գերազանցման կամ մոդելավորման կիրառությունների կամ այլ կանխատեսման գործիքների հիման վրա կանխատեսված գերազանցումների դեպքում տեղական ինքնակառավարման մարմինները մշակում և իրականացնում են կարճաժամկետ գործողությունների ծրագիր: Նախագծի հավելվածի 18-րդ կետով սահմանվում է, որ կարճաժամկետ գործողությունների ծրագրում ամրագրված միջոցառումներն ուղղված են այն աղբյուրների վերացմանը, որոնք նպաստում են զգուշացման շեմի գերազանցման ռիսկին՝ կախված տեղական հանգամանքներից և դիտարկվող վնասակար նյութից:
Տվյալ դեպքում Նախագծի հավելվածի 17-րդ կետը չի բխում 
ՀՀ սահմանադրության 6-րդ հոդվածի պահանջից և ենթակա է վերանայման, քանի որ տեղական ինքնակառավարման մարմինները նշված կետով նախատեսված կարճաժամկետ գործողությունների ծրագիր մշակելու և հաստատելու օրենքով նախատեսված լիազորություններով օժտված չեն: 
	Ընդունվել է։
Նախագծի 17-րդ կետով նման գործողություն նախատեսված չէ: 
Նախագծի 18-րդ կետում «տեղական ինքնակառավարման մարմինները» բառերը փոխարինվել են «օրենսդրությամբ սահմանված կարգով» բառերով:
Միաժամանակ հայտնում եմ, որ շրջակա միջավայրի նախարարության կողմից մշակվել և սահմանաված կարգով շրջանառվում է «Մթնոլորտային օդի պահպանության մասին» օրենքում
լրացումներ և փոփոխություն կատարելու մասին» օրենքի նախագիծը, որով ամրագրվել է տեղական ինքնակառավարման մարմինների              «1. Մշակում և հաստատում է մթնոլորտային օդի որակի պահպանության ծրագրերը՝  նախապես համաձայնեցնելով  լիազոր մարմնի հետ։» լիազորությունը:

